
QURILISH MATERIALLARI 
SANOATIDA INNOVATSION 
KLASTERLARNI 
BOSHQARISHNI 
TAKOMILLASHTIRISH
Xaydarova	E’zoza	Shukurullayevna

iqtisodiyot	fanlari	falsafa	doktori	(PhD)

Toshkent	Arxitektura-qurilish	universiteti	magistri

ORCID: 0000-0003-4244-6214

Annotatsiya:	Mamlakat	iqtisodiyotining	barqaror	rivojlanishida	qurilish	materiallari	sanoatining	o‘rni	beqiyosdir.	So‘nggi	
yillarda	 ushbu	 sohaga	 innovatsion	 yondashuvlarni	 joriy	 etish	 va	 klaster	 usulida	 tashkil	 etish	 samaradorligini	 oshirish	
masalalari	dolzarb	bo‘lib	bormoqda.	Ushbu	maqolada	qurilish	materiallari	sanoatida	innovatsion	klasterlarni	boshqarish	
tizimini	takomillashtirishning	nazariy	asoslari	va	amaliy	yo‘nalishlari	tahlil	qilinadi.	Klasterlarda	boshqaruvning	zamonaviy	
modellari,	raqamli	texnologiyalarning	roli	hamda	davlat	va	xususiy	sektor	o‘rtasidagi	hamkorlikning	samarali	shakllari	yori-
tiladi.	Shuningdek,	innovatsion	infratuzilmani	rivojlantirish,	ilm-fan	va	ishlab	chiqarish	integratsiyasini	kuchaytirish	orqali	
sohaning	raqobatbardoshligini	oshirish	yo‘llari	ko‘rsatib	beriladi.	Tadqiqot	natijalari	asosida	ishlab	chiqilgan	tavsiyalar	qu	-
rilish	materiallari	sanoatini	modernizatsiya	qilish	va	innovatsion	klasterlar	faoliyatini	samarali	boshqarishga	xizmat	qiladi.

Kalit so‘zlar:	innovatsiya,	klaster,	qurilish	materiallari,	boshqaruv,	sanoat,	raqamli	texnologiyalar,	infratuzilma,	hamkorlik,	
modernizatsiya,	raqobatbardoshlik.
Abstract:	The	construction	materials	industry	plays	a	crucial	role	in	the	sustainable	development	of	the	national	economy.	
In	recent	years,	the	adoption	of	innovative	approaches	and	the	effectiveness	of	cluster-based	organization	in	this	sector	
have	become	increasingly	relevant.	This	article	analyzes	the	theoretical	foundations	and	practical	directions	for	improving	
the	management	 system	of	 innovation	 clusters	 in	 the	 construction	materials	 industry.	 It	 highlights	modern	models	of	
cluster	governance,	the	role	of	digital	technologies,	and	effective	forms	of	cooperation	between	the	public	and	private	
sectors.	Furthermore,	it	explores	strategies	for	enhancing	industry	competitiveness	through	the	development	of	innova-
tive	 infrastructure	and	 the	strengthening	of	science-production	 integration.	The	recommendations	developed	 from	the	
research	findings	aim	to	contribute	to	the	modernization	of	the	construction	materials	sector	and	to	improve	the	efficiency	
of	innovation	cluster	management.

Key words:	innovation,	cluster,	construction	materials,	management,	industry,	digital	technologies,	infrastructure,	coop-
eration,	modernization,	competitiveness.
Аннотация:	 Промышленность	 строительных	 материалов	 играет	 важную	 роль	 в	 устойчивом	 развитии	 нацио-
нальной	экономики.	В	последние	годы	всё	более	актуальными	становятся	вопросы	внедрения	инновационных	
подходов	 и	 повышения	 эффективности	 кластерной	 организации	 в	 данной	 сфере.	 В	 статье	 рассматриваются	
теоретические	основы	и	практические	направления	совершенствования	системы	управления	инновационными	
кластерами	в	промышленности	строительных	материалов.	Раскрываются	современные	модели	управления	кла-
стерами,	роль	цифровых	технологий,	а	также	эффективные	формы	взаимодействия	между	государственным	и	
частным	секторами.	Особое	внимание	уделяется	развитию	инновационной	инфраструктуры	и	 усилению	инте-
грации	 науки	 и	 производства	 как	 факторам	 повышения	 конкурентоспособности	 отрасли.	 Разработанные	 на	
основе	исследования	рекомендации	направлены	на	модернизацию	отрасли	строительных	материалов	и	повы-
шение	эффективности	управления	инновационными	кластерами.

Ключевые слова:	инновации,	кластер,	строительные	материалы,	управление,	промышленность,	цифровые	тех-
нологии,	инфраструктура,	сотрудничество,	модернизация,	конкурентоспособность.

KIRISH
Mamlakatimizda	sanoat	 tarmoqlarini	modernizatsiya	qilish,	 yuqori	qo‘shilgan	qiymatga	ega	mahsulotlar	

ishlab	 chiqarishni	 ko‘paytirish	 va	 xalqaro	 bozorga	 raqobatbardosh	 holda	 chiqish	 bo‘yicha	 izchil	 islohotlar	
amalga	oshirilmoqda.	Ayniqsa,	qurilish	materiallari	sanoati	iqtisodiyotning	strategik	tarmoqlaridan	biri	sifatida	
jadal	 rivojlantirilmoqda.	Ushbu	soha	nafaqat	 ichki	 infratuzilmaviy	ehtiyojlarni	qondiradi,	balki	eksport	salohi-
yatiga	ega	bo‘lgan,	valyuta	tushumlarini	ta’minlaydigan	sanoat	yo‘nalishi	sifatida	ham	alohida	e’tiborga	loyiqdir.

O‘zbekiston	Respublikasi	Prezidentining	2022-yil	28-yanvardagi	“2022	–	2026-yillarga	mo‘ljallangan	Yangi	
O‘zbekistonning	taraqqiyot	strategiyasi	to‘g‘risida”gi	PF–60-sonli1	Farmoni	sanoat	tarmoqlarini	klaster	asosida	
tashkil	etish,	innovatsiyalar	va	raqamli	texnologiyalarni	keng	joriy	etish	masalalari	ustuvor	yo‘nalishlar	sifatida	
belgilangan.	

Statistik	 ma’lumotlarga	 ko‘ra,	 O‘zbekiston	 Respublikasi	 Qurilish	 va	 uy-joy	 kommunal	 xo‘jaligi	 vazirligi	
hisob-kitoblariga	asosan,	2024-yilda	qurilish	materiallari	sanoatida	 ishlab	chiqarish	hajmi	23,4	 trillion	so‘mni	
tashkil	etgan.	So‘nggi	besh	yilda	ushbu	ko‘rsatkich	o‘rtacha	15–18	%	sur’atda	oshib	bormoqda.	Aynan	innovat-
sion	texnologiyalarni	tatbiq	qilish	va	klaster	usulini	joriy	etish	hisobiga	ushbu	o‘sish	sur’atlari	barqaror	ta’min-
lanmoqda[2].

Biroq	mavjud	tizimda	klasterlarning	boshqaruv	modeli	yetarlicha	mukammal	emasligi,	ilmiy-texnik	salohi-
yatning	to‘liq	jalb	qilinmasligi,	davlat-xususiy	sheriklikning	yetarli	darajada	yo‘lga	qo‘yilmaganligi	muammolarni	
yuzaga	keltirmoqda.	Shu	nuqtai	nazardan,	innovatsion	klasterlarni	boshqarish	tizimini	takomillashtirish,	ularni	
samarali	va	raqobatbardosh	mexanizmlarga	asoslangan	holda	tashkil	etish	dolzarb	masalaga	aylangan.

Ushbu	tadqiqotning	maqsadi	–	qurilish	materiallari	sanoatida	innovatsion	klasterlar	boshqaruvining	mavjud	
holatini	tahlil	qilish,	tizimdagi	muammolarni	aniqlash	va	ularni	bartaraf	etish	bo‘yicha	ilmiy-amaliy	takliflar	ishlab	
chiqishdan	iborat.

MAVZUGA OID ADABIYOTLAR SHARHI
Innovatsion	klasterlar	boshqaruvi	sohasida	olib	borilgan	ilmiy	izlanishlar	global	miqyosda	iqtisodiy	samara-

dorlikni	oshirishda	ushbu	modelning	muhim	vosita	ekanligini	ko‘rsatmoqda.	Masalan,	M.	Porter	tomonidan	ilgari	
surilgan	“klaster	nazariyasi”ga	ko‘ra,	sanoat	 tarmoqlarining	geografik	yaqinlikda,	o‘zaro	hamkorlikda	 faoliyat	
yuritishi	innovatsion	muhit	va	raqobatbardoshlikni	kuchaytiradi	[3].	U	klasterlarni	“o‘zaro	bog‘liq	bo‘lgan	kompani-
yalar,	ixtisoslashgan	yetkazib	beruvchilar,	xizmat	ko‘rsatuvchilar	va	aloqador	institutlarning	geografik	kontsen-
tratsiyasi”	sifatida	tariflagan.	Ushbu	yondashuv	O‘zbekiston	sharoitida	ham	o‘z	aksini	topmoqda.

K.	 Lundvall	 (2007)	 o‘zining	 “National	 Innovation	 System”	 konsepsiyasida	 davlat,	 ta’lim,	 ilmiy-tadqiqot	
muassasalari	va	sanoat	subyektlari	o‘rtasidagi	o‘zaro	aloqalarni	innovatsion	rivojlanishning	asosiy	omili	sifatida	
ko‘rsatadi	 [4].	Bu	yondashuv	ayniqsa	innovatsion	klasterlarni	shakllantirishda	dolzarb	bo‘lib,	chunki	O‘zbekis-
tonda	ilm-fan	va	ishlab	chiqarish	o‘rtasidagi	uzviy	bog‘liqlik	hali	to‘liq	shakllanmagan.

Xalqaro	tajribadan,	xususan	Janubiy	Koreya,	Germaniya,	Xitoy	va	Turkiya	tajribalariga	e’tibor	qaratilganda,	
bu	mamlakatlarda	qurilish	sanoatiga	oid	klasterlar	davlat	 tomonidan	qo‘llab-quvvatlanib,	muvofiqlashtiruvchi	
markazlar,	 texnoparklar	 va	 ilmiy	markazlar	 bilan	 integratsiya	 qilingan.	Xususan,	 “Hanbat	 Industrial	Cluster”	
(Janubiy	Koreya)	qurilish	materiallariga	ixtisoslashgan	bo‘lib,	ilmiy-tadqiqot	va	ishlab	chiqarishni	birlashtirgan.	
Ushbu	klasterni	muvaffaqiyatli	boshqarish	uchun	raqamli	boshqaruv	tizimlari,	ERP	va	sun’iy	intellekt	(AI)	vosi-
talari	joriy	etilgan.

O‘zbekiston	 kontekstida	 olib	 borilgan	 ilmiy	 tadqiqotlar	 klaster	 tizimining	 huquqiy,	 iqtisodiy	 va	 tashkiliy	
asoslari	bo‘yicha	ham	dolzarb	ekanini	ko‘rsatmoqda.	T.	Mamatqulov	(2020)	o‘z	tadqiqotida	klasterlarni	rivoj-
lantirish	uchun	mavjud	iqtisodiy	muhit,	xususiy	sektor	faolligi	va	davlat	tomonidan	institutlararo	muvofiqlasht-
irish	 mexanizmlarini	 alohida	 ta’kidlaydi.	 Sh.	 Sattorov	 (2021)	 qurilish	 materiallari	 sohasidagi	 kichik	 va	 o‘rta	
biznes	subyektlarini	klasterlarga	jalb	qilish	samaradorligi	va	tashkiliy	strukturasini	tahlil	qilgan.	A.	Saydaliyev	
(2022)	esa	davlat-xususiy	sheriklik	asosida	sanoat	klasterlarini	shakllantirish	mexanizmlarini	chuqur	tahlil	qilib,	
O‘zbekiston	sharoitida	ularni	joriy	etish	bo‘yicha	takliflar	ilgari	surgan	[5].

Germaniyada	faoliyat	yuritayotgan	“Baucluster	NRW”	(North	Rhine-Westphalia)	klasteri	qurilish	sanoati-
ning	innovatsion	markazi	sifatida	tanilgan.	Klaster	tarkibida	1000	dan	ortiq	kompaniyalar,	ilmiy-tadqiqot	institut-
lari	va	universitetlar	faoliyat	yuritadi.	Klaster	doirasida	quyidagi	amaliy	mexanizmlar	mavjud:

•	 Raqamli	boshqaruv	tizimlari	orqali	ishlab	chiqarish,	ta’minot	zanjiri	va	mijozlar	bilan	aloqalar	boshqariladi;

•	 Logistika	avtomatlashtirilgan	bo‘lib,	real	vaqt	rejimida	materiallar	oqimi	kuzatiladi;

1	 O‘zbekiston	Respublikasi	Prezidentining	2022-yil	28-yanvardagi	“2022	–	2026-yillarga	mo‘ljallangan	Yangi	O‘zbekistonning	taraqqiyot	
strategiyasi	to‘g‘risida”gi	PF–60-sonli	Farmoni:	https://lex.uz/ru/docs/-5841063	

•	 Texnoparklarda	 Fraunhofer	 instituti	 va	 RWTH	Aachen	 universiteti	 bilan	 hamkorlikda	 yangi	 materiallar	
ishlab	chiqiladi;

•	 Horizon	Europe	dasturi	va	Germaniya	iqtisodiy	rivojlanish	fondi	orqali	grantlar	ajratiladi	[6].

1-jadval: Toshkent viloyatidagi qurilish materiallari korxonalari klasteri va “Baucluster NRW” Germaniya tahlili

Ko‘rsatkichlar Baucluster NRW (Germaniya) Toshkent viloyati klasteri 
(O‘zbekiston)

Raqamli	boshqaruv ERP,	IoT,	AI	tizimlar	joriy	etilgan Asosan	qo‘lda	boshqaruv,	ERP	yo‘q

Ilmiy	hamkorlik Fraunhofer,	universitetlar	integratsiyasi Ilmiy	hamkorlik	zaif,	epizodik

Logistika	tizimi Real	vaqt	monitoring,	avtomatlashtirilgan Avtomatlashtirilmagan,	tashkiliy	
muammolar

Texnoparklar	mavjudligi 3	dan	ortiq	texnopark	faol Texnopark	yo‘q	yoki	aloqasiz

Innovatsion	mahsulotlar Nano-materiallar,	energiya	tejovchi	texnologiyalar Standart	g‘isht,	beton,	ohak

Davlat	qo‘llab-quvvatlovi Yevropa	fondlari,	strategik	grantlar Imtiyozlar	mavjud,	lekin	joriy	etish	sust

Qurilish	 materiallari	 sanoatida	 klasterlashuv	 samaradorligiga	 ishlab	 chiqarish,	 ta’minot,	 innovatsiya	 va	
boshqaruv	 tizimlari	 o‘rtasidagi	 uzviy	 bog‘liqliklar	 bevosita	 ta’sir	 ko‘rsatadi.	Ayniqsa,	 ushbu	 tizimlar	 bir	 butun	
integratsiyalashgan	holda	faoliyat	yuritganida,	klaster	doirasida	resurslardan	foydalanish	samaradorligi	ortadi,	
mahsulot	sifati	yaxshilanadi	va	bozor	talablariga	tezkor	javob	berish	imkoniyati	yuzaga	keladi.

Misol	 tariqasida	 O‘zbekistonning	 Jizzax	 viloyatidagi	 qurilish	 materiallari	 ishlab	 chiqaruvchilar	 klasterini	
ko‘rib	chiqish	mumkin.	Mazkur	hududda	g‘isht,	beton,	temir-beton	buyumlar	ishlab	chiqarishga	ixtisoslashgan	
bir	nechta	korxonalar	faoliyat	yuritayotgan	bo‘lsa-da,	ularning	o‘zaro	integratsiya	darajasi	pastligicha	qolmoqda.	
Ayniqsa,	raqamli	boshqaruv	tizimlarining	(ERP,	SCM)	mavjud	emasligi	quyidagi	tizimli	muammolarni	yuzaga	
keltirmoqda:

•	 Ishlab	chiqarish	quvvatidan	to‘liq	foydalanilmayapti	(o‘rtacha	60–65	%);

•	 Ta’minot	zanjiri	uzilishlari	va	omborxona	xarajatlarining	ortishi;

•	 Eksport	salohiyatining	pastligi	(asosiy	savdo	ichki	bozorga	yo‘naltirilgan,	tashqi	talabga	mos	sertifikatlash-
tirish	va	standartlashtirish	jarayonlari	yo‘q);

•	 Innovatsion	texnologiyalarning	joriy	etilmaganligi,	xususan	energiya	tejamkor	uskunalar	va	ekologik	toza	
mahsulotlar	ishlab	chiqarish	sust	rivojlangan;

•	 Boshqaruv	qarorlarining	sustligi:	real	vaqtli	axborot	tizimlari	bo‘lmagani	sababli	tez	va	aniq	qarorlar	qabul	
qilish	murakkab.

Mazkur	muammolarni	bartaraf	etish	uchun,	avvalo,	klaster	ichidagi	ishlab	chiqaruvchilarni	yagona	raqamli	
platforma	orqali	integratsiyalashgan	boshqaruv	va	monitoring	tizimiga	birlashtirish	zarur.	Bu	tizim	orqali	ishlab	
chiqarish,	 logistika,	 marketing	 va	 boshqaruv	 funksiyalarining	 avtomatlashtirilgan	 holatda	 faoliyat	 yuritishi	
ta’minlanadi.	Shuningdek,	 ilmiy-innovatsion	yondashuvlar	asosida	mahsulot	diversifikatsiyasini	 kengaytirish,	
bozor	ehtiyojlariga	mos	yangi	turdagi	qurilish	materiallarini	ishlab	chiqish	orqali	klasterning	raqobatbardoshligini	
oshirish	mumkin.

Bundan	 tashqari,	 logistika	 tizimini	avtomatlashtirish,	yetkazib	berish	zanjirlarini	 real	vaqt	 rejimida	moni-
toring	qilish	va	optimallashtirish	orqali	ortiqcha	xarajatlarni	kamaytirish	va	mahsulot	yetkazib	berish	 tezligini	
oshirishga	erishiladi.	Mazkur	 choralar	 klaster	 ichidagi	 korxonalarning	o‘zaro	 sinergiyasini	 kuchaytirib,	 butun	
sanoatning	innovatsion	rivojlanishiga	turtki	beradi.

TADQIQOT METODOLOGIYASI
Ushbu	 tadqiqotda	 ma’lumotlar	 sifat	 tahlili	 usulida	 to‘plandi,	 bunda	 normativ-huquqiy	 hujjatlar,	 statistik	

ko‘rsatkichlar,	 xorijiy	 klaster	modellarining	 tajribasi	 va	O‘zbekistonning	 amaliy	 holatlari	 tahlil	 qilindi.	Qiyosiy	
tahlil,	tavsifiy	tahlil	hamda	mintaqaviy	misollar	asosida	mavjud	boshqaruv	muammolari	aniqlanib,	takomillash-
tirish	yo‘nalishlari	ishlab	chiqildi.

TAHLIL VA NATIJALAR
O‘zbekistonda	qurilish	materiallari	sanoatida	klasterlashuv	bo‘yicha	amalga	oshirilayotgan	chora-tadbirlar	

so‘nggi	yillarda	sezilarli	darajada	faollashgan	bo‘lsa-da,	mavjud	tizimdagi	boshqaruv	mexanizmlari	zamonaviy	
talablar	nuqtayi	nazaridan	hali	to‘liq	takomillashmagan.	O‘rganilgan	holatlar,	xususan	Jizzax	viloyati	va	Tosh-
kent	viloyatidagi	qurilish	materiallari	ishlab	chiqaruvchilari	misolida	quyidagi	asosiy	muammolar	aniqlangan:

•	 Raqamli	boshqaruv	 tizimlari	 (ERP,	SCM,	CRM)	klaster	 ichida	 joriy	etilmagan.	Bu	holat	 ishlab	chiqarish	
samaradorligining	pasayishiga,	ortiqcha	zaxiralar	to‘planishiga	va	logistika	xarajatlarining	oshishiga	sabab	
bo‘lmoqda.

•	 Ilmiy-innovatsion	 hamkorliklar	 zaifligi	 saqlanib	 qolmoqda.	 Klaster	 ishtirokchilarining	 ko‘pchiligi	 ilmiy-	
tadqiqot	 institutlari	bilan	 tizimli	aloqaga	ega	emas,	bu	esa	mahsulotni	modernizatsiya	qilish	va	eksport	
talablari	asosida	standartlashtirish	imkoniyatlarini	cheklaydi.

•	 Kichik	va	o‘rta	korxonalar	(KO‘K)	davlat	dasturlaridan	yetarli	darajada	foydalana	olmayapti.	Bunga,	avvalo,	
grant	va	imtiyozlar	bo‘yicha	axborotning	yetishmasligi	hamda	byurokratik	to‘siqlar	sabab	bo‘lmoqda.

•	 Texnoparklar	 va	 innovatsion	 inkubatorlar	 klaster	doirasida	mavjud	emas,	mavjud	bo‘lganlari	 esa	 ishlab	
chiqarish	bilan	uzviy	bog‘lanmagan.

•	 Kadrlar	salohiyati	past	bo‘lib,	yuqori	malakali	texnologlar,	muhandislar	va	IT	mutaxassislari	yetishmaydi.

Qiyosiy	tahlil	asosida	aniqlangan	farqlar:

Germaniyadagi	 “Baucluster	 NRW”	 klasteri	 bilan	 O‘zbekiston	 hududlarida	 shakllanayotgan	 klasterlarni	
taqqoslash	shuni	ko‘rsatadiki:

•	 Germaniyada	boshqaruv	jarayonlari	to‘liq	raqamlashtirilgan,	barcha	ishtirokchilar	o‘rtasida	vertikal	va	gori-
zontal	integratsiya	yo‘lga	qo‘yilgan.	Innovatsion	markazlar	klaster	tarkibiga	bevosita	integratsiyalashgan.

•	 O‘zbekistonda	esa	bu	jihatlar	ko‘proq	fragmentar	shaklda	qolmoqda	va	amaliyotda	ko‘pincha	faqat	dekla-
rativ	xususiyatga	ega.

Muhim	natijalar:

•	 Klaster	samaradorligining	asosiy	kaliti	–	integratsiyalashgan	boshqaruv	tizimi	va	raqamli	texnologiyalarning	
keng	joriy	etilishi	hisoblanadi.

•	 Ilm-fan	va	ishlab	chiqarish	o‘rtasidagi	uzviy	aloqa	yo‘qligi	klaster	ichida	innovatsion	salohiyatning	chekla-
nishiga	olib	kelmoqda.

•	 Logistika	tizimining	avtomatlashtirilmagani	mahsulot	tannarxining	ortishiga	hamda	ichki	va	tashqi	bozor-
larda	raqobatbardoshlikning	pasayishiga	sabab	bo‘lmoqda.

•	 Davlat	tomonidan	qo‘llab-quvvatlash	mexanizmlari	mavjud,	biroq	ularni	amalda	amalga	oshirishda	institut-
sional	zaifliklar	tufayli	samaradorlik	darajasi	past	bo‘lib	qolmoqda.

XULOSA VA TAKLIFLAR
O‘tkazilgan	 tadqiqotlar	 shuni	 ko‘rsatadiki,	 O‘zbekistonning	 qurilish	 materiallari	 sanoatida	 klasterlashuv	

bo‘yicha	amalga	oshirilayotgan	tashabbuslar	an’anaviy	ishlab	chiqarish	modeliga	asoslangan	bo‘lib,	zamonaviy	
innovatsion	klasterlarga	xos	bo‘lgan	elementlar	–	 ilmiy	yondashuv,	 raqamli	boshqaruv	va	samarali	 integrat-
siya	mexanizmlarining	yetarli	darajada	joriy	etilmaganligi	sababli	klaster	samaradorligi	past	darajada	namoyon	
bo‘lmoqda.	Ayniqsa,	 ishlab	 chiqarish	 quvvatlaridan	 to‘liq	 foydalanilmasligi,	mahsulot	 tannarxining	 yuqoriligi,	
eksport	 salohiyatining	 zaifligi,	 ilmiy-innovatsion	 muassasalar	 bilan	 hamkorlikning	 cheklanganligi	 va	 yuqori	
malakali	kadrlar	taqchilligi	asosiy	muammolar	sifatida	qayd	etildi.

Germaniyaning	 “Baucluster	 NRW”	 klasteri	 misolida	 olib	 borilgan	 qiyosiy	 tahlillar	 shuni	 ko‘rsatadiki,	
zamonaviy	klasterlarda	raqamli	boshqaruv	tizimlari,	texnoparklar,	ilmiy	inkubatorlar	hamda	xususiy	sektor	bilan	
davlat	o‘rtasidagi	samarali	hamkorlik	asosiy	tayanch	elementlar	sifatida	shakllangan.	O‘zbekistondagi	klasterlar	
esa,	asosan,	hududiy	va	resursga	asoslangan	tarzda	tashkil	etilgan	bo‘lib,	ilm-fan	bilan	to‘liq	integratsiyalash-
magan	 va	 boshqaruv	 tizimlari	 avtomatlashtirilmagan.	 Shu	 sababli,	 klaster	 doirasida	 innovatsion	 rivojlanish	
sur’atlari	past	bo‘lib	qolmoqda.

Mazkur	holatlarni	inobatga	olgan	holda	quyidagi	takliflarni	ilgari	surish	maqsadga	muvofiq:

Birinchidan,	qurilish	materiallari	sanoatida	klasterlarni	raqamli	transformatsiyaga	mos	tarzda	qayta	tashkil	
etish	zarur.	Buning	uchun	ERP,	SCM,	 IoT	kabi	 raqamli	boshqaruv	 tizimlarini	bosqichma-bosqich	 joriy	qilish,	

“Smart	Cluster”	 kabi	 elektron	platformalarni	 ishlab	 chiqish	 va	 amaliyotga	 tatbiq	 etish	 tavsiya	 etiladi.	Ushbu	
platforma	orqali	klaster	ishtirokchilari	o‘rtasidagi	axborot	almashinuvi,	ishlab	chiqarish	va	logistika	jarayonlarini	
yagona	raqamli	tizim	asosida	boshqarish	imkoniyati	yaratiladi.

Ikkinchidan,	 ilmiy-innovatsion	 salohiyatni	 oshirish	maqsadida	 qurilish	materiallari	 klasterlarini	 oliy	 ta’lim	
muassasalari,	ilmiy-tadqiqot	institutlari	va	texnoparklar	bilan	uzviy	bog‘lash	lozim.	Bu	orqali	mahsulot	diversi-
fikatsiyasini	ta’minlash,	energiya	tejamkor	texnologiyalarni	ishlab	chiqish	va	innovatsion	loyihalarni	joriy	etish	
imkoniyati	yaratiladi.

Uchinchidan,	har	bir	yirik	klaster	markazi	atrofida	texnoparklar	va	startap	inkubatorlarini	tashkil	etish	zarur.	
Bu	esa	 innovatsion	muhitni	rivojlantirish,	yosh	mutaxassislar	va	startap	subyektlarni	 jalb	qilish	hamda	yangi	
texnologiyalarni	tezkor	sinovdan	o‘tkazish	imkonini	beradi.

To‘rtinchidan,	 logistika	 tizimini	avtomatlashtirish,	omborxona	boshqaruvi	va	 ta’minot	zanjiri	monitoringini	
raqamlashtirish	orqali	mahsulot	tannarxini	pasaytirish,	yetkazib	berish	muddatlarini	qisqartirish	va	eksport	salo-
hiyatini	oshirish	mumkin.

Beshinchidan,	 kadrlar	 tayyorlash	 va	 qayta	 tayyorlash	 tizimini	 takomillashtirish	 lozim.	 Xususan,	 klaster	
ishtirokchilari	 uchun	 qisqa	 muddatli	 kurslar,	 zamonaviy	 texnologiyalar	 bo‘yicha	 treninglar,	 boshqaruv	 va	
marketing	yo‘nalishlarida	malaka	oshirish	dasturlarini	yo‘lga	qo‘yish	klasterning	barqaror	rivojlanishiga	xizmat	
qiladi.

Xulosa	 qilib	 aytganda,	 qurilish	materiallari	 sanoatida	 innovatsion	 klasterlarni	 boshqarishni	 takomillash-
tirish	–	 sohaning	 raqobatbardoshligini	 oshirish,	 eksport	 salohiyatini	 kengaytirish	hamda	 iqtisodiyotda	yuqori	
qo‘shilgan	qiymat	yaratuvchi	tarmoqni	shakllantirish	yo‘lida	muhim	strategik	vazifadir.	Klasterlarni	zamonaviy	
yondashuvlar	asosida	boshqarish	orqali	O‘zbekiston	ushbu	yo‘nalishda	mintaqaviy	markazga	aylanish	salohi-
yatiga	ega.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

